
1. KONTEKS

« Komiseé Sante New Jersey a responsab pou | egzekite evalyasyon, prevansyon ak entévansyon ka
dijans nan domen sante piblik pou Eta a.

+ Chak moun k ap fé biznis nan New Jersey, dwe kowopere okonplé avek Komisé Sante a nan tout
domen ki gen rapo ak eta dijans lan.

+ Konplikasyon enfeksyon COVID-19 la ka gen ladann nesesite pou ospitalizasyon, nesesite pou jwenn
respirasyon mekanik, ak lanmo.

* Moun nwa ak ispanik, moun ki gen plis pase laj 65 lane, ak moun ki genyen pwoblem medikal ki deja
egziste, tankou dyabet, maladi pilmoné oswa maladi k&, oswa ki genyen yon sistéem iminite ki afebli
(pa egzanp, moun ki gen kansé oswa moun k ap pran medikaman iminosiprese), yo genyen pi gwo risk
grav pou konplikasyon COVID-19 yo.

+ Eksplwate agrikol nan New Jersey yo ak travaye agrikol sezonye yo ap kontinye bay popilasyon an
sevis esansyel nan alimante chén rezév alimante New Jersey a.

+ Travaye agrikol sezonye yo arisk pou kontak ak COVID-19 akoz rekolt ak transfomasyon pwodiksyon
agrikol yo egzije kontak pwoch avek koleg yo e akoz travaye agrikol sezonye yo depann sou transpo
angwoup ak lojman nan estil kanpman.

+ Travaye agrikol sezonye yo genyen pi gwo risk pou yo kontrakte fom COVID-19 ki grav yo.

* Travaye agrikol ki gen pwoblém pilmoné kwonik ki pran kontak avek pestisid ak mwazisi ki sou rekolt
yo ka genyen pi gwo risk tou pou konplikasyon COVID-19 ki grav.

Il. DEFINISYON YO

Coronavirus yo se yon gwo fanmi viris ki komen pami moun ak pami plizye diferan espés bét.

COVID-19 (maladi coronavirus 2019) se maladi ki rive akoz novel (nouvo) coronavirus la ke yo te detekte
nan moun nan mwa desanm 2019.

Gwoupman se pratik izolman angwoup plizyé ka COVID-19 ki konfime nan laboratwa ansanm ak yon
gwoup oswa le yo mete plizyé moun an kontak pwoch nan yon ka patikilye an karantéen. Ideyalman, yo
dwe izole ka yo endividyelman e yo dwe mete moun an kontak pwoch yo an karantén endividyelman.
Sepandan, kek travay ak etablisman lojman pa genyen ase sal pou fé sa e yo dwe konsidere gwoupman
kom altenatif.

Izolman se pratik | yo kenpe yon moun ki malad lwen z6t.

Karantén se pratik lé yo kenbe moun ki te pran kontak yo e ki ka genyen maladi a Iwen moun ki pa t
pran kontak ak li yo.

Kan vle di nenpot lojman yon anplwayeé ap founi, tankou yon tant, woulot, kay, townhouse oswa nenpot
Iot kote ki sévi lojman pou travaye agrikol sezonye yo.

Transpo vle di nenpot otomobil yon anplwayé founi ki sévi pou transpo travaye agrikol sezonye yo.

Anplwaye vle di nenpot moun , manm fanmi, koporasyon, patnéchip, antrepriz komen, kabiné&, konpayi,
oswa lot antite legal, oswa nenpot otorite oswa ajan, ki gen posesyon direk nenpot féem antanke
pwopriyeté oswa lokate, ki responsab pou jesyon li ak kondisyon li yo. Sa gen ladann kontrakte travay
agrikol ke yo rele lide ekip tou.

Travaye agrikol sezonye vle di nenpot moun ki patisipe nan travay agrikol sezonye oswa pwovizwa

e yo ka itilize | swa youn ou Iot avek tém "anplwaye”, "travaye”, "travaye agrikol migran sezonye" ak
“travaye agrikol pwovizwa."

11l. KONSEY

+ Konsey sa a souliye meyeé pratik pou mentni sante ak sekirite travayé agrikol sezonye yo ak sante
ekonomi agrikiltirel ak chén rezév alimanté New Jersey a.

+ Enplemantasyon konsey sa yo esansyel pou nenpot anplwaye ak pwopriyeté oswa operaté kan travay
agrikol sezonye pou minimize risk ak posiblite kontak ak COVID-19 nan tout New Jersey.

+ Tanpri note ke konséy sa yo pa egzonere okenn moun pou yo pa respekte nenpot nan Iwa anvige yo.
+ Tanpri pran not sou lwa ki sévi pou pwoteje sante travaye agrikol sezonye yo:

» Lwa pou Pwoteksyon Travaye Agrikiltirél Migran ak Sezonye (Migrant and Seasonal Agricultural
Worker Protection Act)

» Lwa Sekirite Okipasyonél ak Sante 1970 (Occupational Safety and Health Act of 1970, OSHACct)

» Lwa Travay Agrikol Sezonye Eta New Jersey (New Jersey State Seasonal Farm Labor Act), Lwa
Dlo Potab & Enfrastrikti WC yo (Drinking Water & Toilet Facitilies Act), Lwa Anrejistreman Lidé
Ekip (Crew Leader Registration Act) & Régleman pou Travaye Agrikol Sezonye (Seasonal Farm
Workers Regulation)

+ Anplwaye yo dwe kowopere ak Depatman Sante Lokal la pou konséy sou kontwol enfeksyon ak
entévansyon kont epidemi an, ki enkli bezwen adisyonél nan transpo ak lojman, e yo dwe kontakte
yo si yo gen nenpot kesyon oswa enkyetid.

* Yo founi tout lyen pou konséy ak resous referans yo nan fen dokiman an.

Etap ki suiv yo dwe aplike pou minimize pwopagasyon COVID-19 pandan rekolt, ranmasaj,
anbalaj, ak distribisyon pwodui agrikol pou rive minimize pwopagasyon COVID-19 nan lojman
ak transpo pataje.

1. TAN TRAVAY

a. Pou anplwayé a ankouraje distans sosyal li dwe mande travayé yo pou yo rete a yon
distans de omwen sis pye ak yon |0t travaye etan y ap travay nan chan oswa nan
nenpot pwodiksyon, tretman, ak kiltivasyon agrikol alimante.

b. Yo ankouraje anplwaye a pou | repati ore travay yo, tankou repati lé pou yo komanse
yo, pou minimize mas travaye nan chan yo ak ot lokal travay yo an menm tan.

c. Sidistans sosyal san danje pa posib, yo rekomande pou itilize klwazon (an twal, an
plastik, elatriye) ant espas travay chak travaye yo.

2. LOJMAN

a. Pou anplwaye yo pwoteje travaye yo, yo dwe suiv rekomandasyon Sant pou Kontwol
Maladi (CDC) sila yo pou lojman an gwoup si se anplwaye yo ki bay travaye yo lojman:

* Yo dwe mete kabann yo omwen a yon distans sis pye youn ak lot.

» Sidistans 6 pye a pa posib, pozisyone kabann yo a yon distans owmen 3
pye avek klwazon ant kabann yo — pa egzanp, klouwe fil sot nan yon mi rive
nan yon |6t epi kwoke dra, lenn, oswa rido sou li oswa itilize chifonye ki yon
gwose apwopriye oswa bwat katon ki kapab sévi kom separasyon).

* Yo pa rekomande kabann sipépoze yo si li posib, mete kabann sipépoze yo
omwen a distans 6 pye avék travaye yo kouche pye kont tét sou chak kabann
sipépoze separe.

» Sidistans 6 pye a pa posib, pozisyone kabann yo a yon distans owmen 3
pye avek klwazon ant kabann yo — pa egzanp, klouwe fil sot nan yon mi rive
nan yon Iot epi kwoke dra, lenn, oswa rido sou li oswa itilize chifonye ki yon
gwosé apwopriye oswa bwat katon ki kapab sévi kom separasyon).

* Pou tout sal yo, se pou gen ayerasyon adekwa nan pyées pou domi yo ak pyés kote
moun viv yo avek fenét ki louvri oswa pot ki gen ekran ki byen ajiste oswa yon
aparey ki founi vantilasyon.

+ Epitou anplwayé a dwe:
» Bay klineks ak poubel.

» Etabli yon oré repati pou lé benyen yo pou diminye kantite travaye k ap itilize
saldeben yo an menm tan.

» Asire twalét yo ak lavabo yo toujou genyen savon, dezenfektan pou men abaz
alkol, ak sévyet pou jete apre yo fin sévi.

» Etabli yon ore repati pou repa yo pou diminye kantite moun nan zon restorasyon
(manje) pataje yo.

» Reflechi pou w ta bay repa pre-anbale avék ore repati pou yo vin pran yo pou
limite gwo gwoup moun vin rasanble nan espas pataje yo.

» Limite gwo rasanbleman angwoup nan zon rasanbleman nan etablisman an
pou rete an konfomite ak Odonans Egzekitif ak Administratif anvigé yo.

b. Se pou lojman yo dezenfekte regilyéman e byen.
c. Yo ankouraje distans sosyal nan lojman yo.

d. Ou ka jwenn enfomasyon osijé lojman pou moun ki gen rezilta pozitif pou tés
COVID-19 nan seksyon 9.

<+ 6ft® 3. TRANSPO

a. Se pou anplwaye a enplemante distans sosyal etan | ap bay travaye yo transpo pou fé
ale-vini ant lakay yo ak lokal travay yo.

+ Se pou yo limite otomobil yo a kapasite 50%, ki ka egzije yo fe plis deplasman
pou ale vini de lokal travay la.

b. Sianplwayé a bay transpo anplis, tankou deplasman pou sant vil yo pou kous pésonél,
se pou deplasman yo pwograme alavans e se pou yo limite otomobil yo a kapasite 50%.

w4, NETWAYAJ

......

a. Se pou anplwaye a asire yo dezenfekte zon moun manyen souvan yo, tankou zon

o+ kominal yo ak otomobil travay ak transpo yo, ak ekipman epi materyel yo itilize souvan,
jan Sant pou Kontwol ak Prevansyon Maladi Etazini (U.S. Centers for Disease Control
and Prevention, CDC) a egzije | la.

b. Se pou anplwaye a itilize netwayan menaje ak dezenfektan ki anrejistre nan Ajans
Pwoteksyon Anviwonman an (EPA) jan yo mande | la.

5. METE EKIPMAN PWOTEKSYON

a. Se pou anplwaye a bay anplwaye yo pwoteksyon pou figi oswa mask.

+ Siyo ka reyitilize pwoteksyon pou figi sa yo, se pou anplwayé a bay travaye a
akseé pou | lave pwoteksyon pou figi yo regilyéman.

+ Si mask pou figi yo ka jete, se pou yo asire yon rezeév regilye disponib e se pou yo
ranplase yo jan li nesesé toudepann kondisyon mask la.

b. Se pou anplwaye a edike travaye yo sou regleman obligatwa pou mete pwoteksyon
pou figi yo pou pwoteksyon pa yo ak pwoteksyon |6t moun.

c. Travaye yo dwe mete pwoteksyon pou figi yo toutan, ikonpri pandan sévis transpo,
etany ap travay, ak lé yo bo kote 16t moun.

d. Seél eksepsyon pou pwoteksyon pou figi a se lé yon anplwaye ap manje oswa | ap bwe
yon bagay, oubyen nan ka kote yo dekonseye anplwaye a mete pwoteksyon pou figi/
mask la pou rezon sante.

o R 6. PRATIK LAVAJ MEN AK IJYEN PESONEL

a. Se pou anplwaye a founi twalét ki pwop ak prive, toupre zon travay yo. Se pou twalét
yo genyen ase papye ijyenik.

b. Se pou anplwaye a founi estann pou lavaj men toupre zon travay yo e ki gen savon ak
materyel pou seche men ke yo ka jete defason pou men yo byen lave.

+ Anplis estann pou lavaj men yo, se pou anplwaye a bay dezenfektan pou men ki
gen omwen 60%-95% alkol nan plizye kote, tankou nan chan an oswa nan |6t sant
operasyon agrikol, zon kwizin ak kote yo manje yo, ak zon kote yo domi yo.

c. Se pou anplwayé a pwograme poz pou lavaj men chak inedtan.

+ Si pa gen ni savon ni dlo, yo ka itilize yon dezenfektan pou men abaz alkol ki genyen
60%-95% alkol ladann.

7~ /- EDIKASYON SOU DIMINYE ENFEKSYON COVID-19
\ﬁi *ﬂ/ a. Ajans lokal ak leta yo, tankou Depatman Sante New Jersey, depatman sante piblik lokal
yo ak Sant Sante lokal ki gen Kalifikasyon Federal yo, pral founi materyél edikasyon.

% LJ + Se pou anplwaye a kolabore avék ajans sa yo, pou idantifye afich ak materyel
edikatif ki gen sans kiltirel, lengwistik, e ki nan nivo alfabetizasyon apwopriye pou
travaye yo.

+ Se pou anplwaye a fé enfomasyon yo disponib tou pou sa ki pa kapab ni li ni ekri
yo pou asire tout travaye yo okouran enfomasyon sa a.

b. Se pou anplwaye a edike travaye yo sou ijyén men, pwotokol respiratwa, ak
entévansyon annijans.

+ Se pou travaye yo lave men yo avék savon epi dlo pandan omwen 20 segonn, e
menm jan tou se pou yo aplike dezenfektan pou men pandan omwen 20 segonn
le lavaj men an pa posib.

+ Travaye yo pa fét pou yo manyen je yo, nen yo, ni bouch yo e yo fét pou bare tous
yo ak lé y ap esténye ak pli koud yo.

c. Lokal travay yo dwe mete afich pou ijyéen men ke CDC fé yo ak |6t materyel sou “Fason
pou Pwoteje Tét ou ak Z6t” nan lang Anglé, Panyol, ak 16t lang jan sa nesese.

8. DEPISTAJ SANTE POU SENTOM COVID-19

a. Se pou anplwaye a fé depistaj pou sentom yo, tankou tanperati ak verifikasyon sentom
anvan peryod travay yo.

b. Pami sentom COVID-19 yo genyen, tous, souf kout oswa difikilte pou respire, OSWA
omwen youn nan de (2) sentom sa yo:

+ Lafyev + Maltet
 Frison + Malgoj
+ Latranblad ki repete avek frison + Peédi kapasite pou pran gou oswa

« Doulé nan misk

c. Sil genyen nenpot nan sentom sa yo, se pou travaye a rantre an kontak tousuit ak
yon dokte. Dokté a pral detémine si gen nesesite pou | fé yon tes.

d. Annatandan atansyon medikal ak tés depistaj la, se pou anplwaye a izole travaye ki
gen sentom ki konsistan avek enfeksyon COVID-19 nan sal endividyél e fe yo evite zon
komen yo.

e. Se pou anplwayeé a rantre an kontak ak FQHC direkteman pou | mande enfomasyon
sou tés depistaj COVID-19 (ikonpri tés depistaj mobil) ak swen sévis prensipal,
tankou telehealth.

9. TRAVAYE YO SISPEK KI GENYEN OSWA YO KONFIME KI
GENYEN COVID-19

a. Se pou anplwaye a asire yo transpote travaye a (yo) ki montre sentom COVID-19 yo
separeman de [0t yo.

+ Deéke yo sispék oswa dyagnostike travayée a (yo) ak COVID-19, priyorite a se anpeche
plis pwopagasyon bay lot travaye yo.

b. Se pou anplwaye a oswa pwofesyoneél lojman an kontakte depatman sante piblik lokal
la nan jiridiksyon kote lojman aktyél moun nan ye a pou nenpot ka yo sispék.

c. Se pou yo deziyen yon saldeben separe pou travaye a oswa, si sa pa posib, yon
twalét separe.

d. Se pou anplwaye a founi yon espas separe, kizin, ak twalét aksesib ki pa pre ak lot
moun nan anviwonman.

* Siyo pa kapab izole travaye yo avék efikasite nan anviwonman y ap viv aktyéelman
an, se pou yo founi lojman altenatif.

e. Se pou anplwayeé a idantifye nenpot travaye ki te gen kontak pwoch ak travaye ki
enfekte a e se pou | fé depistaj epi veye pou sentom yo.

f. Se pou anplwayé a asire travaye ki an karantén yo genyen ase manje, materyel, ak
transpo pou al pran swen medikal.

10. RASANBLEMAN TRAVAYE YO

o
L I
e 0 0 a. Se pou anplwaye yo rasanble oswa gwoupe travaye yo dapre eta sante yo. Sa pral
' ' ' diminye pwopagasyon COVID-19 bay travaye ki an sante yo. Twa rasanbleman oswa
gwoupman ki genyen dapre rezilta tés COVID-19 yo se:

* Gwoup 1: Travaye ki pozitif pou COVID-19 yo, kélkeswa si yo genyen sentom ou
non, yo ka izole ansanm.

* Gwoup 2: Yo ka mete travaye ki pran kontak avek COVID-19 yo, men ki pa montre
sentom yo, ki gen tés negatif oubyen ke yo poko teste yo, an karantén ansanm
Iwen ka ki pozitif yo.

* Gwoup 3: Travaye ki pa pran kontak ak COVID-19 e ki pa montre sentom yo kapab
rete ansanm san okenn izolman ni karantén.

b. Yo ka etabli rasanbleman anplis pou limite efé ki ka genyen akoz posiblite pou
enfeksyon yo:

+ Anplwaye a kapab kreye gwoup travaye ki viv, ki deplase, e ki travay ansanm, men
ki rete lwen |6t gwoup travayé yo. Kote sa posib, yo ankouraje anplwaye yo pou yo
etabli gwoup e pou yo ankouraje gwoup yo rete separe nan lé yo p ap travay yo.

* Yo ankouraje anplwaye yo pou yo kenbe travaye agrikol migran ki viv nan kan
travay agrikol la, travayé migran ki viv nan lojman andeyo eksplwatasyon agrikol
la, ak travaye lokal yo separe youn ak 10t pou limite posiblite pou pwopagasyon
bay eksplwatasyon agrikol la ak kominote a, ni pou yo pa pran | tou.

11. PLAN KOMINIKASYON ANT PWOFESYONEL SWEN SANTE AK
PASYAN Kl KONFIME

a. Déke yon pwofesyonel swen sante konfime yon travaye genyen COVID-19, yo
konsidere travaye sa a se pasyan pwofesyonél swen sante sa a.

b. Se pou anplwaye sa a pemét anpil kominikasyon ant pwofesyonél swen sante a avek
pasyan an jouk pasyan an/travaye a fin retabli nét oswa jouk li gen tés COVID-19
ki negatif.

c. Silineseseg, se pou anplwaye a founi yon telefon oswa yon odinate pou | pemet
kominikasyon ant pasyan an ak pwofesyonel swen sante a.

d. Se pou pasyan an/travayé a oswa anplwaye a avize pwofesyonél swen sante a sou
nenpot chanjman nan eta klinik pasyan an.

e. Pwofesyonel swen sante a kapab fé evalyasyon telefonik adistans tou pou | asire
anviwonman pasyan an ap viv la adekwa pou oto-izolman.

f. Yo p ap faktire anplwaye a ni travaye a pou depans ki gen rapo avek tés ak tretman
pou COVID-19 yo.

g. Yo p ap faktire ni anplwaye yo ni travayé yo pou nenpot ospitalizasyon oswa lojman
pou izolman Eta New Jersey founi.

h. Lojman pou izolman pwovizwa pou travaye ki gen tés pozitif yo disponib nan Field
Medical Station ki sitiye nan Atlantic City Convention Center, 1 Convention Blvd,
Atlantic City, NJ 08401. Rekomandasyon nan men yon pwofesyonél swen sante
obligatwa.

/\D\@ 12. RETOUNEN TRAVAY

a. Yo ka retire travaye ki an konfinman e ki te gen sentom COVID-19 nan izolmanan el
a1 [ ka retounen travay selman nan sikonstans sila yo:

+ Travaye ki gen sentom e ki gen tés COVID-19 ki pozitif yo dwe rete an izolman
jouk apre:

» omwen 3 jou konplé (oswa 72 édtan) fin pase san yo pa gen lafyéy, san yo
pa itilize medikaman pou diminye lafyév EPI

» ot sentom yo amelyore anpil e
» omwen 10 jou gentan pase depi tan premye sentom yo te kbmanse yo.

+ Travaye ki konfime pou COVID-19 nan laboratwa ki pa t gen OKENN sentom yo ka
sispann izolman an apre omwen 10 jou fin pase depi dat premye tés dyagnostik
pozitif COVID-19 la e si yo kontinye pa gen okenn sentom ditou.

+ Sivin gen sikonstans kote operasyon agrikol yo pa kapab kontinye akoz gran
kantite travaye ki pozitif yo, se pou yo reflechi sou bagay sila yo, sepandan
selman antanke dénye rekou.

» Péemeét anplwaye ki pozitif san sentom yo pou yo retounen travay depi yo
kapab mete yon pwoteksyon pou figi etan y ap fé travay yo oswa yo ka
kenbe distans sosyal (6 pye oswa plis) ak 6t moun etan y ap fé travay yo.

v/ Se pou yo mete yon pwoteksyon pou figi nenpot lé gen entéraksyon
avek |6t moun.

v Sel eksepsyon pou pwoteksyon pou figi a se lé yon anplwaye ap manje
oswa | ap bwe yon bagay, oubyen nan ka kote mete pwoteksyon pou
figi/mask la se yon kontrendikasyon pou anplwaye a pou rezon sante.

» Si genyen yon gran kantite travaye ki pozitif san sentom, reflechi pou w ta fé
gwoup sa a travay ansanm, si sa posib, e separe ak |0t ki negatif yo oswa ki
poko feé tés yo.

» Etan yo p ap travay, se pou yo aplike tout mezi izolman yo. Sa vle di yo pa fét
pou yo ap pataje espas kote yo viv avek 16t moun ki pa pozitif yo.

» Yo dwe ekskli moun ki gen sentom yo san okenn eksepsyon.

b. Apre yo retounen travay, anpwlaye yo dwe kontinye kenbe bon ijyéen pésonel tankou
lave men yo souvan e pandan omwen 20 segonn chak fwa.

13. PWOTEKSYON POU TRAVAVYE NAN TRAVAY YO

a. Deke yo anboche yon travayeé e yo mete | sou pewol, yo konsidere travaye sa a tankou
yon anplwaye. Yo konsidere travaye ki rive nan yon eksplwatasyon agrikol tankou
travaye ki anboche e ki prezante pou travay.

+ Elijiblite pou Konje Maladi Akimile pou New Jersey ak/oswa konje maladi akimile
anba Lwa Entévansyon Kont Coronavirus pou Fanmi Anpremye a, ki mansyone
anba c. ak d. pi ba a, kdomanse depi premye moman anboch la.

» Sa aplike pou tout anplwaye kéelkeswa kondisyon imigrasyon/papye legal yo.
Pa egzanp, anplwaye H-2A yo ak anplwaye ki pa gen papye yo gen menm
pwoteksyon yo.

+ Anplwaye H-2A yo genyen obligasyon anplis dapre Iwa federal: Anplwaye H-2A yo
dwe garanti pou yo ofri chak travaye ki kouvri pandan yon kantite eédtan total ki
egal ak omwen 75% jou travay ki nan peryod kontra a — ke yo rele “twaka garanti.”
Si pandan tout peryod kontra travay la anplwaye a pa ofri ase jou travay bay travaye
H-2A oswa travaye similé pou yo atenn kantite total ki nesesé pou yo reponn a
régleman twaka garanti a, se pou anpwlaye a peye travayé sa yo montan yo ta
touche a si yo te vreman travay kantite jou travay garanti a yo. Yo pral kalkile sale
pou peryod 75% ki garanti a, a pa mwens pase to ki deklare nan kontra travay la.

b. Tout travaye nan NJ yo pwoteje kont Reprezay nan Travay ki gen Rapo ak COVID-19

* Yon anplwaye pa gen dwa revoke ni | pa gen dwa pini nan okenn |6t fason yon
anplwaye ki mande tan konje oubyen ki pran konje nan travay la, parapo ak
deteminasyon pwofesyonéel medikal ke anplwaye sa a genyen, oswa | ka genyen,
COVID-19.

* Lwa a aplike pou tout kalite anplwaye e kelkeswa kondisyon papye legal/
imigrason yo.

+ Voye yon imel nan farms@dol.nj.govgov pou kesyon w genyen sou lwa sa a oswa
si w panse yo fé reprezay kont ou.

c. Majorite travaye pral elijib pou Tan Konje Peye si yo pran COVID-19:

+ Dapre lwa eta, tout anplwaye tanplen, tan pasyel ak pwovizwa nan NJ genyen dwa
pou jiska 40 edtan konje maladi peye, ke yo akimile a yon to yon edtan pou chak
30 édtan yo travay.

» Anplwaye a kapab bay 40 edtan davans oswa | ka kite | akimile sou baz 30
edtan travay.

» Yo ankouraje anplwaye a pou | bay tout 40 edtan an davans epi pou | asire
ke travaye yo genyen aksé a tan konje maladi peye a si yo pran COVID-19.

+ Anplisdesa, dapre Lwa Entevansyon Kont Coronavirus Fanmi Anpremye, anplwaye
ki gen mwens pase 500 anplwaye yo dwe bay jiska 80 eédtan konje maladi peye
ki pwoteje pou ka dijans pou anplwaye yo ka pran swen tét yo oswa yon moun
pwoch yo akoz maladi, sentom, oswa karantén pou coronavirus. Travaye plentan,
tan pasyel, ak pwovizwa yo, tankou travayé jounalye yo, kouvri dapre lalwa.

» Anplwaye ki genyen plis pase 50 anplwaye yo dwe bay jiska 80 édtan konje
maladi peye. Eksplwatasyon agrikol ki gen mwens pase 50 anplwaye yo,
men ke yo ankouraje yo pa fé sa, kapab anile kondisyon sa a.

d. Travaye yo ka elijib pou Asirans pou Aksidan nan Travay si yo pran COVID-19 etan
y ap travay:

+ Si yon moun pran viris la akoz li te travay ak yon moun ki te gen viris la, oswa |
pran viris la pou nenpot rezon ki gen rapo ak travay yo, moun sa a ka elijib pou
asirans pou aksidan nan travay e | ta dwe ranpli | ak anplwaye li.

14. KONSEY EDIKASYON:

agrikol la e nan lojman anplwayé a founi yo.

+ Anplisde afiche konsey yo, se pou anplwaye a bay:

» yon lis lokal kominote ak nan konte a ki fé tés COVID-19 pou anplwaye yo.

» yon lis FQHC lokal ki bay swen sévis prensipal ak COVID-19.
» konsey CDC yo“Si w Malad” ki enprime pou anplwaye ki malad yo suiv.

+ Se pou anplwaye a pale sou konseéy la nét avek nenpot travaye agrikol sezonye
k ap travay nan eksplwatasyon agrikol la nan yon lang anplwaye a ka konprann
byen.

+ Se pou anplwayé a mete konséy yo yon kote ki vizib nan operasyon eksplwatasyon

+ Konsey la disponib nan lang Angle, Panyol, Kreyol Ayisyen, Franse, Kanbojyen, ak

Chinwa senplifye.

15. RESOUS ADISYONEL:
RESOUS POU TES AK TRETMAN YO:

+ Lis Sant Sante ki gen Kalifikasyon Federal yo (FQHCs):
https://nj.gov/health/fhs/primarycare/fghc/index.shtml

+ Depatman Sante Lokal yo: www.nj.gov/health/lh/community/index.shtml
* Lokal pou tés depistaj COVID-19 yo: covid19.nj.gov

+ Apel telefonik pou kesyon jeneral sou COVID-19: 211 - anplwaye ki pale plizyé
lang ap bay asistans

+ Apél telefonik pou kesyon klinik sou COVID-19: 1-800-962-1253 — anplwaye ki
pale plizye lang ap bay asistans

+ Konséy CDC “Si w malad”:
www.cdc.gov/coronavirus/2019-ncov/if-you-are-sick/steps-when-sick.html

RESOUS JENERAL ETA NEW JERSEY POU COVID-19
+ Santral Enfomasyon sou COVID-19 pou Eta NJ: covid19.nj.gov

+ Fey Enfomasyon sou COVID-19 nan Lang Anglé ak Panyol:
https://nj.gov/health/cd/topics/covid2019_community.shtml

« Depatman Sante New Jersey pou Sévis Maladi Transmisib, Enfomasyon pou
Kominote ak Popilasyon an Anjeneral:
https://nj.gov/health/cd/topics/covid2019_community.shtml

+ Resous pou Moun Ki pa Gen Papye Legal/Ki pa Gen Asirans:
https://nj.gov/health/cd/topics/covid2019_community.shtml

RESOUS PREVANSYON
+ Konseéy CDC sou lojman anmas: www.cdc.gov/coronavirus/2019-ncov/
community/shared-congregate-house/guidance-shared-congregate-housing.html

+ Afich CDC sou ijyén men ak lot meteryel “Fason pou w Pwoteje Tét ou ak Zot”:
www.cdc.gov/coronavirus/2019-ncov/prevent-getting-sick/prevention.html

+ Fé 5 Etap Ede Sispann COVID-19 la: www.nj.gov/health/cd/documents/topics/
NCOV/COVID19_infographic_do_the_5.pdf

+ Avantaj Mask An Twal yo pou Sispann Pwopagasyon an (CDC): www.cdc.gov/
coronavirus/2019-ncov/downloads/DIY-cloth-face-covering-instructions.pdf

RESOUS NETWAYAJ AK DEZENFEKSYON

+ Konséy CDC sou Netwayaj ak Dezenfeksyon: www.cdc.gov/coronavirus/2019-ncov/
community/organizations/cleaning-disinfection.html and
www.cdc.gov/coronavirus/2019-ncov/downloads/disinfecting-your-home.pdf

+ Dezenfektan anrejistre nan EPA:
www.epa.gov/pesticide-registration/list-n-disinfectants-use-against-sars-cov-2

RESOUS PWOTEKSYON POU TRAVAYE
+ Entediksyon Reprezay nan Travay akoz COVID-19:
www.myworkrights.nj.gov oswa voye yon imél bay farms@dol.nj.gov

+ Lwa Entevansyon Kont Coronavirus Fanmi Anpremye:
www.dol.gov/agencies/whd/pandemic

+ Konje Maladi ki Akimile nan New Jersey: www.mysickdays.nj.gov

+ Kondisyon Federal H-2A requirements pou endistri agrikiltirel la:
www.dol.gov/agencies/whd/fact-sheets/26-H2A

+ Lwa pou Pwoteksyon Travaye Agrikiltirel Migran ak Sezonye (MSPA):
www.dol.gov/sites/dolgov/files/WHD/legacy/files/whdfs49.pdf

+ Lwa Sekirite Okipasyoneél ak Sante 1970 (OSHAct):
www.dol.gov/sites/dolgov/files/WHD/legacy/files/whdfs51.pdf

+ Lwa Travay Agrikol Sezonye Eta New Jersey, Lwa Dlo Potab & Enfrastrikti WC yo,
Lwa Anrejistreman Lidé Ekip & Régleman pou Travayé Agrikol Sezonye:
www.nj.gov/labor/forms_pdfs/lsse/mw-126.pdf

RETOUNEN NAN TRAVAY ESANSYEL

+ Retablisman apre COVID-19 - Retounen nan travay esansyel:
www.nj.gov/health/cd/documents/topics/NCOV/COVID_infographic_recovery.pdf

N Health NEW JERSEY

New Jersey Department of Health /ll' DEPARTMENT OF AGRICULTURE

